
					Prawfddarllenwyd y dudalen hon

O ethryb angau athrist,

Pob cnawd sydd mewn trallawd trist!



	



Chwerw glwy' a mwyfwy myfyr—yn Meirion,

Oedd marw SION RHAGFYR,

Bardd doniawg, serchawg, dan sŷr,

A dyfal athraw difyr.



	



Dyddanus, fedrus fydrydd—iach ydoedd,

A chadarn gywreinydd,

Pur eithaf peroriaethydd, 

Tra bo gwawl ei fawl a fydd.



Mesurau, tônau tyner—a luniodd,

I loni plant Gomer;

Astud fu drwy ystod fèr

(Was hybarch ) ei oes wiwber.



	



Ei enw a'i barch yn y byd—a erys,

A'i arogl yn hyfryd;

Ei hyfawl gerddi hefyd,

Ar g'oedd, a berchir i gyd.



Gwiwfyg ofydd, pêr ganiedydd,

A dyddanydd mâd ei ddoniau;

Odiaeth wawdydd doeth a chelfydd,

Cysoniedydd cu syniadau.

Mal athrawydd, lles a defnydd

Oedd ei gynnydd i ugeiniau,

Mal perorydd, dyry beunydd

Fawr ddywenydd i fyrddiynau.



Gwr duwiolfrydig, miwsig gymhwysodd,

Addien glerwr, ei ddoniau eglurodd,

